
Siulequt 

Kalaallit Nunaanni Naatsorsueqqissaartarfiup 2015-imut ukiumoortumik 

nalunaarusiaa saqqummiunneqarpoq. Naatsorsueqqissaartarfiup suliassai, 

tassunga ilanngullugit suliffeqarfiup inatsisitigut tunngavigisai aqutsinermilu 

pissutsit nalunaarusiami allaaserineqarput. Tamatuma saniatigut Naatsor-

sueqqissaartarfimmi 2015-imi kisitsisitigut paasissutissat suliarineqartut 

kiisalu suliffeqarfiup aningaasaqarnerat, sulisut allaffiillu atorneqartut pillugit 

takussutissat nalunaarusiap imarai. 2014-imi pisut assigalugit Naatsorsueq-

qissaartarfiup nittartagaa 2015-imut ukiumoortumik nalunaarusiami immik-

kut sammineqarpoq. 

 

Ukiumoortumik nalunaarusiamut atatillugu ingerlatsinermi pilersaarut siuler-

suisut 2015-imi akuerisimasaat nutarterlugu saqqummersinneqassaaq. 

 

2015-imi Naatsorsueqqissaartarfimmit saqqummersitat amerlisimapput saq-

qummersitallu inuiaqatigiinni soqutigineqarluarput. Ingerlatsineq ukiuni ki-

ngullerni pisariillisarneqarsimavoq taamaalillutik saqqummersittakkat amerli-

nissaat aningaasassaqartinneqalersimallutik. Ineriartornerup ilorraap tungaa-

nut ingerlatiinnarnissaanut massakkut sulisut suliinnarsinnaanissaat suliffim-

mullu piukkunnartunik sulisunik pissarsiornissap ajornannginnerusumik pi-

sinnaanissaq apeqqutaalluinnarput. 

 

 

 

 

Vøgg Løwe Nielsen 

Siulersuisunut siulittaasoq 

1. Kalaallit Nunaanni Naatsorsueqqissaartarfiup suliassai 
aqunneqarneralu 

Kalaallit Nunaanni Naatsorsueqqissaartarfik Kalaallit Nunaanni pisortatigoor-

tumik naatsorsueqqissaarnernut qitiusumik oqartussaasuuvoq.  

Naatsorsueqqissaartarfiup pingaarnertigut akisussaaffigineqarnera siulersui-

sunit isumagineqarpoq, taakkulu inuiaqatigiinni pissutsinik ilisimasaqartunik 

tallimanik ilaasortaqarput. Ulluinnarni aqutsisoqarneq naatsorsueqqissaar-

tarfimmi pisortaasumit isumagineqarpoq, taassumalu suliffeqarfik avammut 

nittarsaattarpaa. 

 

Naatsorsueqqissaartarfik aaqqissuussaanikkut Aningaasaqarnermut Naalak-

kersuisoqarfiup ataaniippoq. Aningaasaqarnermut naalakkersuisoqarfiup 

Naatsorsueqqissaartarfimmi aningaasaqarneq sulisunullu atugassarititat 

pingaarnertut akisussaaffigivai. Atugassarititat naatsorsueqqissaarnermut 

tunngasut siulersuisut akisussaaffigivaat. 

1.1 Siulersuisut suliassaat katitigaanerallu 

Bestyrelsens opgaver, som fremgår af Landstingslov nr. 11 af 29. oktober 

1999, er: 

Siulersuisut suliassaat Inatsisartut inatsisaanni nr. 11, 29. oktober 1999-

imeersumi takuneqarsinnaasut ukuupput: 

 Kalaallit Nunaanni Naatsorsueqqissaartarfimmut pingaarnertut 

akisussaaffik isumagissallugu  

 Kisitsisitigut paasissutissat tamaneersut katiternissaannut siunner-

suuteqassallutik 

 Kalaallit Nunaanni Naatsorsueqqissaartarfik anguniakkanut aalajan-

gersakkat naapertorlugit sulinersoq nakkutigissallugu 

 Suliniuteqarfigineqartunut piffissaq ungasinnerusoq isigalugu Kalaal-

lit Nunaanni Naatsorsueqqissaartarfiup pilersaarusiornera akuerissal-

lugu 

 Kalaallit Nunaanni Naatsorsueqqissaartarfiup sulinissamut pilersaa-

rutai akuerissallugit 

 Ukiumut ataasiartumik suliffeqarfiup sulinera pillugu Naalakkersui-

sunut nalunaarummik tunniussaqartarnissaq 

  

Kalaallit Nunaanni 

Naatsorsueqqissaartarfik 

Aaqqissuussaanikkut 

inissisimaneq 

Siulersuisut suliassaat 

Siulersuisut 2015-ip naanerani ukuninnga inuttaqarput, taakku atuuffiisa ato-

runnaarnissaat ungaluusami nalunaarutigineqarpoq: 

 

 Vøgg Løwe Nielsen, siusinnerusukkut Danmarks Statistikkimi allaffim-

mi pisortaasimasoq (juunip tallimaanni 2017) 

 Henrik Leth, Polar Seafoodimi siulersuisut siulittaasuat (juunip talli-

maanni 2016) 

 Kim Neumann Nielsen, Akileraartarnermut Aqutsisoqarfimmi pisortaq 

(juunip tallimaanni 2016) 

 Lulu Nielsen, Kommuneqarfik Sermersuumi siunnersortaaneq (juunip 

tallimaanni 2017) 

 MîtdlâraK E. Lennert, Aningaasaqarnermut Naalakkersuisoqarfik 

(marsip aallaqqaataani 2018) 

 

Kalaallit Nunaanni Naatsorsueqqissaartarfiup sulisui sinnerlugit Bolatta Vahl 

siulersuisuni 2015-imi ilaasortaatinneqarpoq. 

 

2015-imi Naalakkersuisut MîtdlâraK E. Lennert siulersuisuni ilaasortatut 

toqqarpaat. Aaja Chemnitz Larsen taarserlugu. 

 

Kalaallit Nunaanni Naatsorsueqqissaartarfimmut siulersuisut 2015-imi pinga-

soriarlutik ataatsimiipput. Siullermik ataatsimiinnermi 2014-imi angusat, ma-

tumuunalu ukiumoortumik nalunaarusiap suliarineqarnera akuerineqarne-

ralu, sammineqarput. Aappassaanik Ataatsimiinnermi suliffeqarnermut 

tunngasut pingaarnertut sammineqarput pingajussaanillu ataatsimiinnermi 

2016-imi missingersuutit suliassanullu pilersaarutit sammineqarlutik. 

 

2. Kalaallit Nunaanni Naatsorsueqqissaartarfimmi ukiup ingerla-
nera  

2.1 Kisitsisitigut paasissutissiorneq 

Immikkoortuni kisitsisitigut paasissutissat assigiinngitsut saqqummersinne-

qartut agguarnerat takussutissiamit ataaniittumit erserput. 2015-imi ukiullu 

siuliini Naatsorsueqqissaartarfiup saqqummersitai immikkoortiterluagaane-

rusunngorlugit takussutissiorneri nittartakkimi takuneqarsinnaapput. 

 

Saqqummersitat amerleriapiloorsimanerannut kisitsisit saqqummersinneqar-

tartut ukiumoortumik saqqummersittarunnaarlugit qaammammoortumik 

ukiumulluunniit sisamakkaartumik saqqummersinneqartalersimaneri ilaa-

tigut pissutaavoq. Takornariaqarnermut, suliffeqarfimmut aalisarnermullu 

Siulersuisut katitigaanerat 

tunngasut 2016-imi qaammammoortumik saqqummertarnissaat pilersaaruti-

gineqarpoq. 

 

Takussutissiaq 1. 2010-2015 saqqummersitat amerlassusivii aamma 
immikkoortut kisitsisitigut paasissutissanik suliaqarfiusut malillugit 
2016-imi saqqummersitassatut pilersaarutaasut 

 2010 2011 2012 2013 2014 2015 2016 

Ukiumoortumik saqqummersitat.  . .   2 2 2 2 2 2 2 
Aningaasaqarneq pillugu kisitsisiti-
gut paasissutissat  . . . . . . . . . . . . . . . .   18 17 21 18 23 29 45 
Innuttaasut pillugit kisitsisitigut 
paasissutissat………………  . . . . .   5 6 9 8 8 11 17 
Suliffeqarneq pillugu kisitsisitigut 
paasissutissat……..  . . . . . . . . . . . . .   7 12 19 23 23 30 37 

Katillugit ………………… 32 37 51 51 56 72 101 

*Kisitsit Takussutissiaq 4-mit allaanerusinnaapput saqqummersitat nutaat peerneqarsimasulluunniit pissutigalugit  

 

Ukiut siuliinut sanilliullugu 2015-imi saqqummersitat allannguutaat pingaar-

nerit ataani naatsumik allaaserineqarput. 

 

Nuna tamakkerlugu naatsorsuutaagallartunut siumut naatsorsuinissamut tun-

ngavilersuut 2015-imi pitsanngoriarsimavoq. Naatsorsuinermut paasissutis-

sanik amerlanernik katersinissaq atuinissarlu salliutinneqarsimavoq. 

 

Timmisartunut ilaasut nuna angerlarsimaffiusoq pillugu kisitsisitigut paasis-

sutissat Naatsorsueqqissaartarfiup 2014-imi siullermeerluni saqqummersip-

paa. Timmisartunut ilaasut Kalaallit Nunaannit aallartut nuna angerlarsimaf-

fiat pillugu apeqqutinik kisitsisitigut paasissutissat tunngaveqarput. Aasap 

qaammatai 2014-imut kisitsisitigut paasissutissani pineqarput. Apersuinermik 

aallartitsinermi annertuumik ajornartorsiuteqarneq pissutaalluni – timmisar-

tunut ilaasut apersuinermi tamakkerneqanngillat. 2015-imi ukioq tamaat pil-

lugu kisitsisitigut paasissutissaapput, timmisartumut ilaasut amerlanerit paa-

sissutissanut ilaapput. 

 

Umiarsuit takornarianik ilaasullit nalunaaruteqartarnissaannik piumasaqaat 

nutaaq ilaasut inuiaassusaannik umiarsualivinnillu tikinneqarsimasunik im-

mikkoortiterisinnaanngortitsivoq. 

 

2015-imi Naatsorsueqqissaartarfiup Aningaasaqarnikkut pissutsit kisitsisitigut 

paasissutissiarisalerpai. Kisitsisit ukiumut sisamariarlugit saqqummiunneqar-

tassapput. Aningaasaqarnikkut pissutsinut kisitsisit makkununnga tunngasut 

ilaapput; suliffeqarfinnut niuerneq, usinik assartuineq, aningaasaqarneq Nam-

minersorlutillu Oqartussat naatsorsuutaat pingaartumik akileraartarnermut 

akitsuutillu saqqummiunneqartassallutik. 

 

Naatsorsueqqissaartarfiup 2015-imi Kommunit 2009-mit 2014-imut naatsor-

suutaanni kisitsisit pingaarnerit tamanut saqqummiuppai. Kontunut pilersaa-

rut pisortanit akuerineqartoq, kontomut pingaarnermut (ass. meeqqat atuar-

fiat) paasissutissanik kontomut nalinginnaasumut (ass. akissarsiat) paasissu-

tissartalimmut ataqatigiissaarisinnaatitsisoq, malillugu naatsorsuutit inissiti-

Nuna tamakkerlugu 

naatsorsuutit  

Takornariaqarneq 

Aningaasaqarnikkut 

pissutsit 

Kommunit naatsorsuutaat 

terneqarput. Kommunit kisitsisaataasa pingaarnerit nassiuttarnissaat KANU-

KOKAp siornatigut isumagisarnikuuai. 

 

Inunnik isumaginninnermi ikiorsiissutit kisitsisitigut paasissutissartai amerla-

ninngorlugit saqqummiussallu nalunaarsuutilersorluaganngorlugit 2015-imi 

agguarneqarput. Kommunit naatsorsueriaasiannit paasissutissat ikiorserniar-

lugit pisortat akissarsialeriffiannit paasissutissat atorneqarput saqqummer-

sitallu ineqarnermut tapiissutit meeqqallu tapiinik tunngasunik aatsaat siul-

lerpaamik imaqarput.  

 

Aalisarneq pillugu kisitsisitigut paasissutissat pisunut tulluarsagaasut 2015-

imi akulikinnerusumik saqqummiunneqartalerput. Aalisakkanik qalerualin-

nillu tunisaqartarnermi kisitsisitigut paasissutissat kisitsisaataasivimmut 

qaammammoortumik tamanut saqqummiunneqartalerput. Taassuma sania-

tigut kisitsisaataasivik avataasiorluni aalisarneq pillugu kisitsisinik ukiumut si-

samariarluni nutarterneqartassaaq. 

 

Kisitsisitugit paasissutissanik nutaanik pilersitsinissamut nukissat 2015-imi 

atorneqarput taakkulu 2016-imi saqqummernissaat naatsorsuutigineqarpoq. 

Inuusuttut sulisartut aamma suliffeqarneq (2016-imi februaarip pingajuanni 

saqqummertoq) aamma aningaasaatikinnerit pillugit Naatsorsueqqissaartarfik 

saqqummiinissaanut Aningaasanut Inatsisikkut akuersissutigineqarnikuuvoq. 

Taasuma saniatigut politiit qarasaasiaannit paasissutissat toqqammavigalugit 

pinerluuteqarsimasut pillugit kisitsisit aamma akiliisarnerup naligiissinnera 

pillugu kisitsisit ineriartortinnissaat siulersuisut pingaartissimavaat. 

 

  

Isumaginninnermi 

kisitsisitigut paasissutissat 

Aalisarneq piniarnerlu 

Maanna suliarineqartut 

2.2 Naatsorsueqqissaarnermik paasissutissiisarneq 

Naatsorsueqqissaartarfiup avammut atassuteqarnera qarasaasiatigut pineru-

sarpoq. Qarasaasiakkut paasissutissiisarneq akikinneruvoq, sukkanerulluni 

aammalu tigusisartut assigiinngitsut pisariaqartitaat naapertorlugit allanngor-

tikkuminarluni. 

 

Nittartakkami tusagassiuutinut nalunaarutit, saqqummersitat, immikkut saq-

qummersitat, ukiumoortumik kisitsisitigut paasissutissat aamma kisitsisaataa-

sivik ataatsimoortillugit takuneqarsinnaanerat neqeroorutigineqarpoq. Nittar-

tagaq danskisuujuneruvoq kalaallisuujunerullunilu, immikkoortulli pingaar-

nerit tuluttut nutserneqarnikuupput. 

 

Nittartagaq Kisitsisaataasivillu qarasaasiatigut aqutsissutit nutaanerpaat ator-

lugit serverinut nutaanut aasami 2015-imi nuunneqarput. Naatsorsueqqis-

saartarfiup Namminersorlutik Oqartussat ilusilersueriaasaat nalinginnaasoq 

atorpaat, kisianni qarasaasiakkut saqqummiussiissutit pineqartillugit allaa-

neruvoq, tassa Naatsorsueqqissaartarfik akuersissutisisarnermut 2016-imi 

aningaasartuutaaruttussaammat. 

 

Allagaqartup immersugassat immersuissutillu, Danmarks Statistikki ikior-

tiseralugu pilersitat, iluaqusiullugit nittartagaq nammineerluni Microsoft Of-

fice-mit atortut atorlugit suliarisarpai, nittartakkamut ikkunnissaanut piareer-

lugit. Immersuissutit PDF-itut html-itullu Nittartakkap saqqummiunnissaanut 

piareersaataasarput. Saqqummiussat html-imi saqqummersinneqarsinnaanera 

isumaqarpoq nittartagaq qisuariarsinnaasuusoq, tassa qarasaasianit, mobiili-

nit, tabletsinillu atuarneqarsinnaasoq. 

 

Aamma Ukiumoortumik Kisitsisitigut Paasissutissanut assigiinngitsut taakku 

marluk toqqammavigalugit atorneqarsimapput, tassani innersuussissut ilan-

ngunnagu. Naatsorsueqqissaartarfik atuisut nammineerlutik danskisut kalaal-

lisulluunniit Ukiumoortumik Kisitsisitigut Paasissutissaliornissaannut 2014-ip 

aasaaneranili neqerooruteqarpoq. Tassa kapitalit sorliit atuisut Ukiumoor-

tumik Kisitsisitigut Paasissutissaatigissanerlugit nammineq aalajangissavaat. 

Kapitalit ukiup ingerlanerani nutarterneqartassapput, nammineq pigisassatut 

Ukiumoortumik Kisitsisitigut Paasissutissaatigisani kapitalit imarisai nutaa-

nerpaasuaannassallutik. Ukiup aappaata affaani ingerlareersumi atuakkat 

(Ukiumoortumik Kisitsisitigut Paasissutissat) 3.095-it aaneqarsimapput.  

  

Qarasaasiat atorlugit 

paasissutissiisarneq 

Takussutissiaq 2. Ukiumoortumik Kisitsisitigut Paasissutissat 2014-2015 

 
Innersuut Nammineq pigisassat Katillugit 

 pdf epub katillugit pdf epub katillugit pdf epub katillugit  

Juuli 129 39 168 115 73 188 244 112 356 
Aggusti 66 28 94 45 32 77 111 60 171 
Septembari 89 20 109 62 45 107 151 65 216 
Oktobari 90 19 109 74 64 138 164 83 247 
Novembari 93 20 113 76 48 124 169 68 237 
Decembari 92 17 109 64 24 88 156 41 197 
2014-imi 

katillugit 559 143 702 436 286 722 995 429 1.424 
Januaari 66 15 81 39 30 69 105 45 150 
Februaari 68 17 85 43 12 55 111 29 140 
Marsi 96 19 115 47 47 94 143 66 209 
Apriili 62 14 76 49 35 84 111 49 160 
Maaji 67 19 86 72 31 103 139 50 189 
Juuni 61 14 75 43 19 62 104 33 137 
Juuli 41 29 70 28 20 48 69 49 118 
Aggusti 34 8 42 29 20 49 63 28 91 
Septembari 42 1 43 56 50 106 98 51 149 
Oktobari 19 5 24 55 38 93 74 43 117 
Novembari 15 2 17 50 49 99 65 51 116 
Decembari 25 3 28 44 23 67 69 26 95 
2015-imi 

katillugit 596 146 742 555 374 929 1151 520 1.671 

Malugiuk: Naatsorsueqqissaartarfimmit ujarliutinillu atuakkat aasat ilaanngillat. 

 

Takussutissiaq 3. Nammineq pigisassatut Ukiumoortumik Kisitsisitigut 
Paasissutissanit Kapitalit aaneqarsimasut amerlassusaat sammisat ma-
lillugit agguakkat sammisat suuneri 

 2014 2015 

 antal procent antal procent 

Katillugit 3.110 100 2.750 100 
01 Naalakkersuinermi aqutsinermilu pissutsit 159 5,1 121 4,4 
02 Nunalerutit, silap pissusaa aamma pinngortitaq 162 5,2 128 4,7 
03 Innuttaasut 302 9,7 314 11,4 
04 Ineqarneq 141 4,5 100 3,6 
05 Inuussutissarsiutit aaqqissussaanerat 138 4,4 122 4,4 
06 Suliffeqarnermi pissutsit 162 5,2 157 5,7 
07 Aalisarneq, piniarneq nunalerinerlu 168 5,4 188 6,8 
08 Assartuineq angallassinerlu, takornariaqarneq attaveqaqatigiinnerlu 142 4,6 163 5,9 
09 Nukissiorneq 109 3,5 85 3,1 
10 Nuna tamakkerlugu naatsorsuutit 143 4,6 147 5,3 
11 Akiliisarnerup naligiissinnera aamma nunanut allanut niuerneq 140 4,5 126 4,6 
12 Pisortat aningaasaqanerat 133 4,3 99 3,6 
13 Isertitat, atuineq akillu 180 5,8 177 6,4 
14 Aningaasaanik aningaasaatinillu niuerneq 112 3,6 100 3,6 
15 Atualernissaq sioqqullugu paaqqinnittarfiit meeqqallu atuarfii 111 3,6 66 2,4 
16 Ilinniartitaaneq 158 5,1 108 3,9 
17 Ilisimatusarneq 96 3,1 64 2,3 
18 Isumaginninnermut peqqissutsimullu tunngasut 202 6,5 216 7,9 
19 Politiit, eqqartuussisoqarneq illersornissamullu tunngasut 119 3,8 108 3,9 
20 Kultureqarneq, qaammarsaaneq ilageeqarnerlu 123 4,0 84 3,1 
21 Aatsitassat 110 3,5 77 2,8 

Atuakkat aaneqarsimasut amerlassusaat 722  929  
Atuakkanmi ataatsimi kapitalit amerlassusaat 4,3  3,0  

 

Nammineq pigisassatut Ukiumoortumik Kisitsisitigut Paasissutissat pilersinne-

qarsimasut katillugit 1651-iusuni agguaqatigiissillugit kapitalit 4,3-t 2014-imi 

qinerneqarsimapput 2015-imilu kapitalit 3,0-it qinerneqarsimallutik. Innut-

taasunut Aalisarnermut Isumaginninnermilu pissutsinut tunngasut kapitalit 

kapitalinit allanit qinerneqarnerulaarput. 

 

Ukiumoortumik Kisitsisitigut Paasissutissat kapitalii toqqaannartumik qara-

saasiakkut aamma atuarneqarsinnaapput. Logfilinit takuneqarsinnaavoq ka-

pitalit 45.000 missai 2015 ingerlanerani aaneqarsimasut. Ajoraluartumik 

aggustimi serverimut nutaamut nuunnermi nittartakkamut iserasuarnissaq 

ingerlanneqanngilaq. Taakku kapitalit 45.000-ini robotit, webcrawlerit, ujar-

liutit kiisalu Naatsorsueqqissaartarfiup nammineq ikkussai ilanngunneqan-

ngillat. 

 

Kapitalit namminerlu pigisassatut Ukiumoortumik Kisitsisitigut Paasissutissat 

takutinneqartarnerisa akulikissusaat assigiipput, taamaakkaluartoq Naalak-

kersuinermi aqutsinermilu pissutsit aamma aaneqakulapput. Aalisarneq, 

Piniarneq Nunalerinerlu pillugit kapitali atuarneqarnerpaavoq. 

 

Kisitsisaataasiviup programmia aasami 2015-imi nutaanerpaamut nutarti-

gaavoq. Tassunga atatillugu tabelit filinut arlalinnut oqaasilinnut allanngor-

tinneqarput, taamaasillutik tabelit tamarmik kalaallisut, danskisut tuluttullu 

pissarsiarineqarsinnaanngorlutik.  

 

Siornatigut Naatsorsueqqissaartarfiup Kisitsisaataasivimmik atuisut kisissin-

naasimanngilai. Kisianni nutartikkamut nuunnermi susassaqarfiit aaneqartar-

neri immikkoortiterlugit tamarmik kisinneqarsinnaanngorput. 

Takussutissiaq 4. Takussutissiat Kisitsisaasivimmit 2015-imi aaneqartut 
amerlassusaat 

Tabelit Kisitsisaasivimmit 
2015-imi aaneqartut 
amerlassusaat Aggusti Septembari Oktobari Novembari Decembari Katillugit 

Katillugit   . . . . . . . .   3.993         4.236      4.005        6.320        3.670    22.224  
Suliffeqarnermi 
pissutsit  . . . . . . . . . . .    346          433       456          429          367     2.031  
Innuttaasut  . . . . . . . .   2.097         1.907      1.576        2.905        1.426     9.911  
Ineqarneq  . . . . . . . . . .    47          102        40           95           11       295  
Nukissiuuteqarneq  . .    45           69        47           51           53       265  
Inuussutissarsiorneq    53           51        67           56           44       271  
Aalisarneq piniarnerlu 

  239          295       273          589          231     1.627  
Isertitat  . . . . . . . . . . . .   105          211       202          373          207     1.098  
Aningaasaqarnikkut 
pissutsit  . . . . . . . . . . .    84           42        77          154           17       374  
Nuna tamakkerlugu 
naatsorsuutit  . . . . . . .   116           86       156          222          141       721  
Pisortat 
aningaasaataat  . . . . .   164           81       182          171           78       676  
Akit  . . . . . . . . . . . . . . .   60          118       157          103           49       487  
Isumaginninnermut 
tunngasut  . . . . . . . . . .   83           51        46          104          116       400  
Ukiumoortumik 
kisitsisitigut 
paasissutissat  . . . . . .    3           15         5           13           13        49  
Peqqissutsimut 
tunngasut  . . . . . . . . . .   162          264       152          198          196       972  
Tupa imigassarlu 
aalakoornartulik  . . . .    66           40        92          246           43       487  
Takornariaqarneq  . . .   190          327       330          377          436     1.660  
Ilinniartitaaneq  . . . . .   133          144       147          234          242       900  
Nunanik allanik 
niueqateqarneq  . . . .   97          160       111          132          180       680  

 

Kalaallit Nunaanni Naatsorsueqqissaartarfimmit saqqummersinneqartartut 

tamarmik akeqanngillat nittartakkamiillu aaneqarsinnaallutik. Sulinissamut 

pilersaarut malillugu Naatsorsueqqissaartarfiup Ukiumoortumik Kisitsisitigut 

Paasissutissat ilanngunnagit 2015-imi 70-inik saqqummiussaqarpoq. Taak-

kunani 94 procentii piffissaq eqqorlugu 2015-imi saqqummersinneqarput 

2014-imilu 91 procentiullutik. Piffissamik eqquilluni saqqummiussisarneq 

ukiup siuliani saqqummiussisarnerup assigingajappaa. 

 

Takussutissiaq 5. Piffissaq eqqorlugu 2013-imi, 2014-imi 2015-imilu 
saqqummiussisarneq 

 
Saqqummersitat amerlas-

susaat  
 2013 2014 2015* 

Piffissaq eqqorlugu saqqummertut   . . . . . . . . . . . . . . . . . . . . . . . . . . . . . . .   46 51 66 
Sap. ak. angullugu kinguaattoorlutik saqqummertut   . . . . . . . . . . . . . . .   0 0 2 
Qaammat ataaseq angullugu kinguaattoorlutik saqqummertut   . . . . . .   2 3 1 
Qaammat ataaseq sinnerlugu kinguaattoorlutik saqqummertut   . . . . .   3 1 1 
Ukiup tullianut kinguartinneqartut taamaatiinnarneqartulluunniit   . . .   2 1 0 

Katillugit  53 56 70 

*Kisitsit Takussutissiaq 1-imit allaanerusinnaapput saqqummersitat nutaat peerneqarsimasulluunniit pissutigalugit  

  

Saqqummersitat 

Saqqummersitanut atatillugu paasissutissat immikkoortiterluagaanerusut 

Kisi-tsisaataasivimmi tabelini arlalinni nassaassaapput. Naatsorsueqqissaar-

tarfiup nittartagaa aqqutigalugu imaluunniit http://bank. stat.gl toqqaan-

nartumik iserfigalugu kisitsisaataasivimmut isertoqarsinnaavoq. Kisitsisaataa-

sivimmik atuisut tabelit assigiinngitsut 263-it 2015-ip naanerani qinersinnaa-

vaat ukiup siuliani tabelit 220-upput. Amerlanerusunik ikinnerusunilluunniit 

tabeliuteqarnissaq imminermini siunnerfiunngilaq, tabelit immikkoorti-

ternerisa atuisut periarfissaannut aalajangiisuusarneri pissutigalugit. 

 

Kisitsisaataasivimmi kisitsisaatigineqartut aaneqarsinnaapput atuisullu nam-

minneq programiutaanni imaluunniit periarfissat allat kisitsisaataasiviup atui-

sunut quppersagaaniittut atorlugit suliarineqarsinnaapput. 

 

Kalaallit Nunaanni Naatsorsueqqissaartarfik Nuummi Unnuk Kultur-isiorfim-

mut suliffeqarfiup atuuffianut pisortatigut qaammarsaanermik siunertaqartu-

mik januaarimi arfininngornermi kingullermi pisumut 2015-imi peqataaqqip-

poq. Aaqqissuussaq ilimmarfimmi ingerlanneqarpoq.  

 

Ilinniartut Kisitsisaataasivimmik atuinissamut 2015-imi pikkorissartinneqar-

put. Taassuma saniatigut Kalaallit Nunaanni Naatsorsueqqissaartarfik Ilisima-

tusarfiup ilinniartitsisarneranut ikiuunnikuuvoq. 

 

 Kalaallit Nunaanni Naatsorsueqqissaartarfik pillugu KNR-tv 2014-imi aalla-

kaatitassiornikuuvoq. Aallakaatitassiaq siullermeersumik januaarimi 2015-imi 

aallakaatinneqarpoq, taassumalu kingorna arlaleriarluni aallakaatinneqar-

luni. 

 

Kalaallit Nunaanni Naatsorsueqqissaartarfik 2014-imi Facebookimi atuisun-

ngorpoq. Atuisunngornerup siunertarivaa Kalaallit Nunaanni Naatsorsueq-

qissaartarfimmit nutaarsiassat inunnut amerlanerusunut apuuttarnissaat. 

2015-ip naanerani Facebookimi 640-nik malinnaasoqarpoq.  

 

Kisitsisaataasivimmi paasissutissat API-nngorlugit (application programming 

interface) pissarsiassaapput. Paasissutissat Kisitsisaataasivimmeersut aane-

qarsinnaapput programminilu atoqqinneqarsinnaallutik, soorlu mobiilini ap-

pini, nittartakkani saqqummiissutini aalajangersimasuni allanilu. Takorna-

riaqarnermut kisitsisitigut paasissutissat www.tourismstat.gl-imiittut Visit 

Greenland-ip atortagai Kisitsisaataasivik nutarteraangat ingerlaannaq 

aaneqartarput.

Kalaallit Nunaanni Naatsorsueqqissaartarfiup assilersukkanik saqqummiussi-

nissamut periarfissat nammineerluni atortarsimavai. Taassuma saniatigut 

programkode nittartakkamut atorneqartartoq Naatsorsueqqissaartarfiup 

avataaniittunut soqutiginnittunut akeqanngitsumik pissarsiassanngortin-

neqarnikuuvoq. 

 

Inatsisartut ukiami 2015-imi ataatsimiinneranni kisitsisitigut paasissutissii-

nermut inatsimmut allannguutit akuerineqarput. Allannguutissatut siunner-

suutip siunertarivaa Kalaallit Nunaanni Naatsorsueqqissaartarfimmit 

paasissu-tissanik ingerlatitseqqittarneranut piumasaqaatit ersarinnerunissaat. 

Kisitsisaataasivik 

Unnuk Kulturisiorfik 

aamma oqalugiarnerit 

Facebook 

API 

Inatsisiliorneq  

http://bank.stat.gl/
http://www.tourismstat.gl/

2.3 Aningaasatigut isumalluutit 

Kalaallit Nunaanni Naatsorsueqqissaartarfik sulianut pilersaarusiamik aalaja-

ngersaasarpoq, taannalu aningaasaliissutinik ukiumoortumik aningaasanut 

inatsit aqqutigalugu tunniunneqartunit suliassanillu suliakkiissutaasunit 

iserti-tanit aningaasalersorneqarpoq. 

 

2015-imi aningaasaliissutit 10.601 t.kr-miipput. Naatsorsuinerup inernerata 

takutippaa aningaasat atukkat 1.394 t.kr.-nik ikinnerusimasut. Atukkat 

ikinne-rusimaneranut pingaarnertut pissutaapput ukiup 2015-ip affaani 

siullermi atorfiit arlallit inuttaqarsimannginnerat, nuna tamakkerlugu 

naatsorsuutinut ingerlatsinermut siunnersorteqarnermut aningaasartuutikin-

nerusimaneq aamma missingersuusiornermut atatillugu naatsorsuutigisamit 

nuna tamakkerlugu naatsorsuutit kisitsisitigut paasissutissat ineriartor-

tinneqarnerannut aningaasat atugassatut naatsorsuutigineqartunit ikinne-

rusimanerat. 

 

Nuup qeqqanut nuunneq pissutigalugu allaffeqarfiup ingerlanneranut 

aningaasartuutit 2015-imi nungulluinnarsimapput. Peqatigisaanillu Kalaallit 

Nunaata EU-mik suleqateqarnissamut isumaqatigiissutaanut atatillugu 

kisitsisinut akiliisarneq unitsinneqarluni. 

 

SAS-imut akuersissutit atorunnaarsinneqarneranut WPS-imullu nuunnermut 

atatillugu qarasaasiaqarnermut aningaasartuutit 2015-imi annikillingaat-

siarsimapput. Tassungattaaq atatillugu Pinngortitaleriffiup SAS-imut akuer-

sissutinut piginneqataaneranut isertitat taamaatipput. 

 

Siunnersorteqarnermut aningaasartuutit 2014-imit 2015-mut ikilisimane-

ranut Naatsorsueqqissaartarfiup Kalaallit Nunaata Danmarkillu akornanni 

atuisartunut akit assigiinngissutaannik kisitsisinngortitsineranut Danmarks 

Statistikimit 2014-imi siunnersorteqartarsimanera pingaarnertut pissutaavoq. 

 

2015-imut naatsorsuutini 1.060 t.kr.-inik immikkoortitaqarpoq.  

Takussutissiaq 6. Naatsorsuutit inerneri 2010-2015 

Suuneri 2010 2011 2012 2013 2014 2015 

Akissarsiat    9.694   8.951   8.783  9.326 9.960 9.439 
Sulinermut atatillugu angalanerit  166 203 222 178 206 197 
Ilassinninneq / tunissutit  12 7 8 10 11 8 

Pikkorissartitsinernut aningaasartuutit  63 52 175 139 37 21 
Siunnersortit avataaneersuut   1.027  648 467 345 982 321 
Atorfinittunut atorfeqarunnaartunullu 
aningaasartuutit, utaqqiisaasumik 
ineqartitsinerit  209  -  69 40 66 0 

Sullississutit  339 262 365 332 288 281 
Nioqqutissanik pisinerit allaffissornermilu 
aningaasartuutit  359 233 216 123 188 110 
Illut  350 356 363 371 94 0 

Qarasaasianut aningaasartuutit pisinerillu  526 265 262 285 288 75 
Immikkoortitat 0 0 0 0 0 1.060 
Isertitat   -1.903   -1.600   -2.066  -2.887 -2.633 -2.306 

Tamaasa katillugit   10.840   9.379   8.864  8.261 9.187 9.207 

 

 

2.4 Sulisoqarneq 

Decembarip 31-ani 2015-imi sulisut tassaapput: Pisortaq, pisortap tullersor-

taa, kisitsisitigut paasissutissanut siunnersortit aqqaneq marluk, paasissutissii-

sartoq, nutserisoq, allaffimmiut marluk ilinniartutullu ikiorti. 2015-imi nutaa-

nik sisamanik atorfinitsitsisoqarpoq. Sulisut marluk ukiup naannginnerani 

suliunnaarput. Aammattaaq 2015-ip ingerlanerani suliniummut ingerlatsinis-

samut qaammatini marlunni ataatsimik atorfinitsitsisoqarpoq. 

 

Ukiup naanerani akunnermut akissarsialimmik atorfeqartoqarpoq. Kalaallit 

Nunaanni Naatsorsueqqissaartarfimmi qaammammusiallit akornanni ukiut 

suliffigisimasat amerlassusaat agguaqatigiissillugit ukiut 7,3-upput. Qaam-

mammusiallit akornanni ukiut suliffigisimasat ukiut amerlassusaanni akuller-

paaq 7,4-uvoq.  

 

  

2015-ip naanerani sulisut 

Qaammammusiallit 

akornanni ukiut 

suliffigisimasat 

amerlassusaat 

agguaqatigiissillugit ukiut 

7,3-upput. 


